
LIGJ 
Nr.7684, datë 11.3.1993 

 
PËR BUXHETIN E SHTETIT TË VITIT 1993 

 
Në mbështetje të nenit 16 të ligjit nr.7491, datë 29.4.1991 "Për dispozitat kryesore 

kushtetuese", me propozimin e Këshillit të Ministrave 
 

KUVENDI POPULLOR 
I REPUBLIKËS SË SHQIPËRISË 

 
V E N D O S I: 

 
Neni 1 

 
Miratohet buxheti i shtetit i vitit 1993, i paraqitur nga Këshilli i Ministrave, me të ardhura 

vjetore 35 miliardë e 75 milionë lekë dhe shpenzime vjetore 58 miliardë e 267 milionë lekë. 
 

Neni 2 
 
Deficiti i buxhetit të shtetit për vitin 1993 parashikohet të jetë 23 miliardë e 192 milionë lekë. 
 

Neni 3 
 
Deficiti i buxhetit të shtetit për vitin 1993 parashikohet të financohet nga kredia e brendshme 

bankare për financimin e shpenzimeve për 11 miliardë e 637 milionë lekë dhe financimet e huaja për 
11 miliardë e 555 milionë lekë. 

 
Neni 4 

 
Përjashtimisht për vitin 1993 kredia bankare për financimin e shpenzimeve të buxhetit të 

shtetit do të jetë më i lartë se kufiri i parashikuar në ligjin nr.7559, datë 22.4.1992 "Për Bankën e 
Shqipërisë". 

 
Neni 5 

 
Të ardhurat vjetore të buxhetit me natyrë tatimore caktohen 24 miliardë e 389 milionë lekë. 
Nga këto: 
- Nga sektori shtetëror 13 miliardë e 993 milionë lekë. 
- Nga sektori privat 1 miliardë e 872 milionë lekë. 
- Nga Banka e Shqipërisë 2 miliardë e 655 milionë lekë. 
- Nga taksa doganore 5 miliardë e 869 milionë lekë. 

 
Neni 6 

 
Të ardhurat nga Sigurimet Shoqërore parashikohen 4 miliardë e 617 milionë lekë. 
 

Neni 7 
 
Të ardhurat nga shitja e ndihmës së huaj ushqimore në buxhetin e shtetit të vitit 1993 janë 

parashikuar 5 miliardë e 784 milionë lekë. 
 

Neni 8 
 
Të ardhurat e fondit kundërparti, të krijuara nga shitja e ndihmës ushqimore mbi shumën e 



parashikuar prej 3,9 miliardë lekësh, për 6-mujorin e parë të vitit 1993 nuk mund të përdoren për 
financime shtesë të shpenzimeve korrente të buxhetit. 

 
Neni 9 

 
Të ardhurat jotatimore në buxhetin e shtetit të vitit 1993 do të jenë 284 milionë lekë. 
 

Neni 10 
 
Në rast të mosrealizimit të të ardhurave në masën e parashikuar në buxhetin e vitit 1993, 

shpenzimet do të ulen në të njëjtën  masë. 
 

Neni 11 
 
Shtesa e borxhit të brendshëm shtetëror për vitin 1993 do të jetë 18,6 miliardë lekë, nga i cili 

jo më shumë se 11,6 miliardë lekë mund të financohen me kredi nga Banka e Shqipërisë. 
 

Neni 12 
 
Shpenzimet e buxhetit të shtetit për vitin 1993 për sektorin e arsimit caktohen 3 miliardë e 756 

milionë lekë. 
 

Neni 13 
 
Për sektorin e shëndetësisë në buxhetin e shtetit të vitit 1993 caktohen 3 miliardë e 396 

milionë lekë. 
 

Neni 14 
 
Shpenzimet e buxhetit të shtetit për vitin 1993 për sektorin e kulturës do të jenë 527,5 milionë 

lekë. 
 

Neni 15 
 
Për përkrahjen sociale në buxhetin e shtetit të vitit 1993 caktohen 5 miliardë e 160 milionë 

lekë, nga të cilat 4 miliardë e 123 milionë lekë për përfitimin e papunësisë. 
 

Neni 16 
 
Shpenzimet e buxhetit të shtetit për sigurimet shoqërore caktohen 6 miliardë e 838 milione 

lekë. 
 

Neni 17 
 
Për mbrojtjen e vendit në buxhetin e shtetit të vitit 1993 parashikohen 3 miliardë e 200 

milionë lekë. 
 

Neni 18 
 
Për ruajtjen e rendit publik në buxhetin e shtetit të vitit 1993 janë caktuar 1 miliardë e 564 

milionë lekë. 
 

Neni 19 
 
Në buxhetin e shtetit të vitit 1993 për financimin e organeve të drejtësisë caktohen 247 



milionë lekë. 
 

Neni 20 
 
Në buxhetin e shtetit të vitit 1993 caktohet një fond prej 4 miliardë e 200 milionë lekësh për 

mbështjetjen e ndërmarrjeve ekonomike. 
 

Neni 21 
 
Subvencionet e çmimeve të parashikuara në buxhetin e shtetit të vitit 1993 janë 2 miliardë e 

253 milionë lekë. 
 

Neni 22 
 
Shpenzimet për investime në buxhetin e shtetit të vitit 1993 do të jenë 5 miliardë lekë. 
 

Neni 23 
 
Në buxhetin e shtetit të vitit 1993 caktohen 4,7 miliardë lekë për programin e importeve 

kritike të Bankës Botërore. 
 

Neni 24 
 
Të ardhurat e buxhetit të shtetit të zbërthyera sipas zërave kryesorë do të jenë sipas lidhjes nr.2 

të bashkëlidhur. 
 

Neni 25 
 
Shpenzimet e buxhetit të shtetit për çdo rreth, bashki e komunë paraqiten sipas lidhjes nr.6 të 

bashkëngjitur. 
 

Neni 26 
 
Gjatë detajimit të planit të buxhetit të shtetit në zërat e klasifikimit buxhetor, rrethi ka të drejtë 

të bëjë saktësime në planin e bashkive dhe komunave deri në 10 për qind të planit të buxhetit të tyre të 
miatuar nga Parlamenti, në bazë të udhëzimeve të përcaktuara nga Ministria e Financave dhe e 
Ekonomisë. 

 
Neni 27 

 
Miratohet buxheti faktik i vitit 1991 dhe burimet e financimit të tij: 
- Të ardhurat 5 168 404 435,35 lekë 
- Shpenzimet 8 564 809 113,30 lekë 
- Deficiti 3 396 404 677,05 lekë 
 
Financimi i deficitit të bëhet nga kredia bankare për 3 396 404 677, 05 lekë. 
 

Neni 28 
 
Ky ligj hyn në fuqi menjëherë. 
 

Shpallur me dekretin nr.501, datë 26.3.1993 të Presidentit të Republikës së Shqipërisë, Sali 
Berisha. 

 
Lidhja nr. 1 

